
Om de ikkje er spesialistar på sjukdom og liding:  Ver det på å sjå når noko ikkje er normalt! 

Mange detaljar her er meir til orientering for interesserte enn eigentleg "pensum", særleg 
detaljane om parasittar.  De kan gladeleg hoppa over alt som ikkje er med feit og stor skrift. 
Resten får de sila i høve til kursheftet.  Eg har skrive med blått det som vedkjem korleis ein lyt 
forhalda seg i høve til regelverket og intensjonane med feltkontollordninga.   
 
2  Sjukdomar hjå hjortevilt 
Ernæringssvikt (svolt eller mangeltilstandar), forgiftingar, varme-/kuldepåverknad, 
infeksjonar, parasittar, arvelege tilstandar, nydanningar (svulstar) og 
kombinasjonar av alle desse.  
 
3  Sjukdomar hjå hjortevilt 
Det er fleire årsaker til at det er viktig for samfunnet å ha eit visst oversyn over kva 
som finst av sjukdomar og smittestoff hjå viltlevande dyr:  
 

• For å kunna hausta rett frå forråda ein har av vilt, må ein ha kunnskap til å 
forvalta dei slik at sjukdom ikkje påverkar bærekrafta til forråda, og vita om 
dyra er eigna som folkemat 

• For å verna viltet mot fare for epidemiar, og mot unødige påkjenningar, må 
ein ha kunnskap til å forvalta stammene slik at sjukdomsbøra vert minst 
mogleg 

• For å hindra og førebygga smitteoverføring til tamdyr 
• For å hindra og førebygga smitteoverføring til menneske 
• For å kunna reagera når miljøendringar som arealinngrep, ureining, 

klimaendring m.v. påverkar dyra si helse og overleving (dersom me ikkje kan 
gjera noko med endringane - tilpassa avskytinga i det minste) 

 
4  Sjukdomar hjå hjortevilt 
Helseovervakingsprogrammet for hjortevilt (sjå www.vilthelse.no ): I perioden frå 
1998 til 2006 rapporterte den kommunale viltforvaltinga i ein del utvalde 
kommunar inn funn av sjuke/daude hjortevilt. I dette materialet på 2 716 dyr var 
det berre 10 % som hadde ein spesifikk sjukdomsdiagnose, medan 15 % vart 
klassifisert som ”avmagra” og 26 % hadde ein eller annan mekanisk skade. Heile  
28 % fekk ingen diagnose, anten av di dyret var rote, ein fann inga årsak, eller det 
vart ikkje gjort nokon undersøkingar.  Det statistiske grunnlaget for å danna seg eit 
bilete av kva for sjukdomar som går, og kva som er vanleg eller uvanleg, er altså 
ikkje svært feitt. 
 
5  Teikn til sjukdom hjå levande dyr 
Eit alvorleg sjukt dyr vil ofte vera mindre på vakt, og virka meir ”tamt” enn 
normalt.  Dyret kan verka apatisk, aggressivt eller syna anna unormal åtferd.  
Alvorleg sjuke dyr vil ofte ha slepande eller sjanglete gange, henga med hovudet og 
ikkje lea øyro så mykje som normalt.  Er ein nær nok, kan ein ofte sjå at pelsen er 
glanslaus og pjuskete. Ein kan og sjå meir eller mindre håravfall ved nokre lidingar. 
 
6  Sjukdomsteikn e. dauden:  Sjå ljosbiletet 

http://www.vilthelse.no/�

7   Alvorlege smittsame sjukdomar 
 Blåtunge er ein rein drøvtyggarsjukdom, virus spreidd med sviknott. 
 Miltbrann er ein bakteriesjukdom som går på både folk og dyr (zoonose).  
Svært alvorleg sjukdom. Bakteriesporer kan vera smittefarlege i svært mange år. 
 Rabies er ein viruszoonose, smittar gjennom skadd hud og slimhinner.   
Farleg sjukdom. 
 Munn og klauvsjuke, virussjukdom hjå klauvdyr.   
Svært smittsam. 
 
8    B-sjukdomar 
Hunden sin dvergbendelmark (Echinococcus granulosus) 
Ikkje heilt uvanleg i reindriftsmiljø fram til 50-talet.  Deretter slutt på å gje gjetarhundar (og andre 
hundar) rått slakteavfall.  Hovudvert hund, som har bendelormen i tarmen, vanlegvis utan symptom.  
Bendelmarken skiller ut egg som går ut med avføringa.  Mellomverten får i seg egg (menneske med 
uvaska hender, grasetarar får i seg ureina gras) som vert klekt i tarmen.  Larven går over i blodbane og 
slår seg ned i endeorganet (vanlegvis lever).  Der vert det danna ein cyste som inneheld anlegg til ny 
bendelorm.  Vanlegvis symptomfritt, men ved kraftig infeksjon kan mange cyster gje funksjonsforstyrring 
i levera.  Tung infeksjon aukar risken for at larver finn vegen til meir ømfintlege organ og.  
Neste steg:  Rå cyste vert fordøyd og bendelorm slår seg ned i tarm hjå endevert. 

                  
Reven sin dvergbendelmark (Echinococcus multilocularis) 
Har reven som hovudvert, men kan og nytta hunden.  Nokre få tilfeldige funn i Sverige i år (på rev).  
Noreg har eit undersøkingsprogram på rev liknande det i Sverige (om lag 400 prøver i året), utan funn her.  
Åtaket på mellomverten er her meir alvorleg:  Larva kan slå seg ned i fleire endeorgan enn lever (hjerne, 
nyrer, lunger, hjarte,beinvev), og cystene deler seg vidare, slik at cystene til slutt har øydelagt organet.  
Menneske (eller dyr) som vert mellomvert for denne bendelormen, døyr vanlegvis innan 10 år, dersom 
sjukdomen ikkje vert oppdaga og handsama (kirurgi og parasittmiddel). 

På grunn av dei alvorlege konsekvensane, har me difor frå i år teke med Sverige saman med dei mange 
landa der all hund skal handsamast mot bendelorm før ein slepper dei over grensa.  Denne parasitten er 
meir vanleg på rev i Mellomeuropa, men ein ser likevel sjeldan sjukdomstilfelle hjå menneske. Dette til 
trass for at ein ikkje går ut med sterke åtvaringar mot å plukka bær og sopp i skog og mark.  Det ser difor 
ikkje ut til at det er nokon grunn til å gå til hysteriske tiltak i høve til bruk av bær og sopp dersom han finn 
vegen hit (noko som er ganske truleg). 
 

Dvergbendelormcyster kan finnast i hjortedyr, og dei kan ha ulik storleik (1-3 cm), 
med vanlegvis vassklårt innhald.  Ein finn dei vanlegast i lever.  Grunn til å vera på 
vakt dersom ein finn mange cyster, og/eller i andre organ enn lever.  Kontakt 
Mattilsynet for prøvetaking eller identifisering.  (Kjøtet kan nok nyttast etter 
tilstrekkeleg varmehandsaming eller frysing, men funnet er unormalt, og kjøtet skal 
ikkje inn i omsetjing utan veterinærkontroll) 
Paratuberkulose, bakteriell drøvtyggarsjukdom.  Lite kjend hjå vilt. 
Tuberkulose, bakteriell sjukdom.  Fleire bakterietypar, der kvar type har sin 
"favorittpasient", men dei kan og smitta andre artar.  Sjukdomen kan altså opptre 
som zoonose.  Lite vanleg no til dags, og nokså ukjend hjå vilt. 
A- og B-sjukdomar er meldepliktige (til Mattilsynet)! 
 

10  Bakteriell sårinfeksjon og leddbetennelse 
kan koma  av ulike bakteriar (Staphylococcus, Streptococcus, Actinomyces, m.fl.). 
Infeksjonen kan spreia seg til omkringliggjande vev, til dømes seneskjeder, senar og 
ledd, eller til buk- eller brysthole ved stangeskadar og liknande. Bakteriane kan og 
gå over i blodbanane og gje blodforgifting (sepsis).  (Underkjenning direkte eller 
vilthandsamingsanlegg) 
 

11  Tuberkulose 
Her ser ein tarmtuberkulose.  Lite sannsynleg at ein vil koma ut for denne 
sjukdomen.  Kan angripa andre organ enn lungene og, men lunge- eller tarmform 
vanlegst.  Ein ser ofte tuberkulose som endring av lymfeknutar, ikkje som endring 
av det vevet kor infeksjonen har slått til.  Det vert vanlegvis ikkje puss (materie) i 
knutane, men eit meir og mindre kvitt/gult, turt og osteaktig stoff.  
(Vilthandsamingsanlegg) 
 

12  Bakteriell lungebetennelse 
Normale lunger ljose, svampaktige, slik som nede og midt på.  Her kan ein sjå 
mørkare, samanfalne deler (sjukt, betent vev).  (Underkjenning eller 
vilthandsamingsanlegg) 
 

15  Parasittar 
-Utvortes (neste ljosbilete) 
-Innvortes: 
 -Rundmakk (dei fleste artane) og bendelmakk har  kjønna stadium i tarmen 
 til verten ("den endelege  verten"), og for dei fleste artane av rundmakk sitt 
 vedkomande, runddansen med egg til tarminnhald, deretter egg/larver ut, og 
 egg/larver inn att til tarmen via munnen (alt i ein vert) 
  -Nokre rundmakkartar har larver som går i blodbanane og utviklar seg vidare i ulike  
  organ. 

  Trikinlarver lagar kvilestadium som vert liggande innkapsla i muskulaturen heilt til denne 
  vert eten rå.  Kapselen vert fordøyd i magesekken. Kjønna stadium vert så frigjeve og  
  utviklar seg vidare i tarmen.  Vaksen orm før levande larver som går frå tarmen til musku- 
  laturen, der dei kapslar seg inn og ventar på å verta etne av neste vert. 
  Lungeormlarvene tek vegen til lungene frå tarm, gjennom tarmvegg.  Via blod til lunger, 
  der egg (eller levande fødde larver) frå det kjønna stadiet (her lever altså det kjønna stadiet 
  i lungene) vert hosta opp, men går heilt ut att før smitte kan finna stad frå beitet. 
 -Kjønna stadium av ikter finst i lever.  Egg går ut med gallen til tarm, og via 
 ulike mellomvertar (maur, sniglar).  Ikkje vanleg å finna på vilt. 
Hugs hovudregel:  Har ein ikkje sett noko unormalt, korkje før felling eller ved 
skrott/organ, kan ein og setja på kontrollsetel.  Er det merknader, lyt vegen gå om 
vilthandsamingsanlegget. 
 

For dei spesielt interesserte: 
  Den store leverikta (2-3 cm lang) finst i dei store gallegangane.  Egga går ut via tarm og 
  hamnar i ein vassnigel, som er mellomvert.  Neste stadium søm og festar seg på   
  vassplanter.  Drøvtyggarar som kjem til og beitar (turre år, eller vatn med fast botn), får  
  deretter i seg mellomstadiet. Mellomstadiet borar seg ut gjennom tarmveggen, vandrar via 
  bukhola til lever, og borar seg inn her.  Det tek nokre veker (med mykje skadeverk i  
  levervevet) før det finn vegen til gallegangane der det utviklar seg vidare til kjønna  
  stadium.   
 

  Den litle leverikta finn ein lettast i dei små gallegangane.  Egg ut som for stor leverikte,  
  deretter eitt mellomstadium i landsnigel, og så nok eit mellomstadium i maur, som så  
  søkjer mot toppen av gras og andre planter.  Mauren vert eten saman med graset.  Vidare 
  utvikling som den store leverikta, men ikkje så stort skadeverk i lever. 
Livssyklus til den litle leverikta.  (Det er ikkje vanleg å eta maur i Noreg, så ein kan nok sjå bort frå den 
greina de ser ytst til høgre (7)). 

-Det finst andre bendelormartar enn dei som gjev dei to echinokokktypane, men dei er lite 
aktuelle i samband med storvilt i Noreg.  To bendelormartar med mennesket som endevert, kan 
finnast i muskulatur hjå storfe og svin (mellomvertar for kvar sin art) i Noreg, men er svært 
sjeldan.  Kjøtkontrollen har pliktundersøking av storfe for å sjå etter tinter av Oksetintens 
bendelorm (Taeniarynchus saginata).  Kan verta opp til 10 m lang i tarmen hjå menneske.  
Svinetintens bendelorm (Taenia solium) vert berre 3-3,5 m lang.  Denne er endå sjeldnare enn 
10-meteren.  
Kjønnsmogne rundorm og bendelorm finst stort sett i tarmen (som ein vanlegvis 
ikkje opnar).  Lungeorm, som og er rundorm, kan finnast i lungene.  Det er ikkje 
umogleg at de kjem til å oversjå hjernemark nokon gong, for parasitten finst hjå 
hjort på vestlandet (Elaphostrongylus cervi).  Tilfelle som betingar kassasjon, er så 
pass angripne at ein anten ser unormal oppførsel før skyting, eller ein ser unormalt 
ved tarm eller skrott ved slakting.  Ved normal oppførsel vert tilstanden vanlegvis 
uoppdaga, men ingen skade har funne stad for det.   
Dersom eit dyr ber preg av å vera dårleg (før skyting) i samband med 
parasittangrep, og skrotten ber preg av påkjenning, skal han underkjennast av 
feltkontrollen. 
 

16  Utvortes parasittar 
-Flåtten finst til og med Nord Trøndelag.  Går på dei fleste varmblodige dyr (og 
fuglar).  Mange sjukdomar kan overførast ved bitt.  Hjortedyr er kan henda den 
eigentlege verten. Treng nytt blodmåltid mellom mange av hamskifta. 
Flåtten kan overføra mange sjukdomar både på folk og dyr.  Ikkje set 
feltkontrollsetel på skrott etter dyr med unormal oppførsel eller der skrott/organ 
ikkje er patent. 
-Hjortelusflua er på vandring mot oss austfrå.  Ho har synt seg å vera svært 
plagsam for elg (hårløyse og ihelfrysing om vinteren).  Har kome til Buskerud-
Telemark (austlege deler).  Er eigentleg ei flue (som den nære slektningen 
sauekrabbe), men kastar av seg vengene så snart ho har funne fram til ein høveleg 
"blodgjevar".  Har ein reagert på dyr eller skrott, lyt iallfall vegen gå om 
veterinærkontroll. 
-Svelgbremslarver  (av Cephenemyia trompe, ein flogetype) kan ein sjå bak i nasehola 
og i matrøyret på rein.  Desse er 6-7 mm tjukke og eit par cm lange.  Dersom det 
ikkje har vore så hardt åtak at dyret har vorte plaga av det, vil heller ikkje det 
ferdige slaktet sjå unormalt ut.  Etter ein konferanse med samvitet kan ein vanlegvis 
setja kontrollsetel på ein slik skrott. 
-Hudbremslarver  (av Oedemagena tarandi) finn ein i underhuda hjå rein.   
Parasittane vert vanlegvis borte med skinnet, men det er ikkje uvanleg å finna 
arrvev og betennelsar på skrotten etter vandringa.  Slaktet kan bera meir og mindre 
preg av det.  Feltkontrollen kan ikkje la ein prega skrott passera, og ein slik skrott 
vil og kunna ha problem med å koma gjennom nålauget i vilthandsamingsanlegget. 
 

17  Lungemark 
To kvite knutar -gamle angrep, aktiv betennelse i venstre lunge (raude og hissige 
område).  Ved snitt inn på luftrøyra, kan ein undertida sjå makk her.  Dersom ein 
ikkje ser teikn til sjukdom før skyting, lite endra og ikkje noko ativt i lungene, og 

skrotten ter seg normalt, kan ein moglegvis vurdera å la slaktet passera.  Bakgrunn: 
minst 5 år som rimeleg aktiv feltkontrollør!! 
18  Sjukdomar på auget (hugs at hovudet skal kontrollerast) 
Grå stær er blakking av linsa (ikkje kassasjonsgrunn i seg sjølv) 
Ved vondarta katarrfeber er det hornhinna som er blakka, slimhinnene er raude. 
(diagnosen "vondarta katarrfeber" er kassasjonsgrunn.)   
 

19  Ikkje-smittsame sjukdomar 
Mjøldrøye er ein sopp som går på grasvekster, særleg korn.  Kvilestadiet ser ut som eit 
svart korn, og inneheld ei gift som får blodkar og glatt muskulatur til å trekkja seg saman.  
Ved forgifting kan blodstraumen verta så hindra at ytre deler av lemer kan få koldbrann 
og detta av.  Oksygenmangel i vitale organ kan føra til rask daude. 
 

20  Parykkorn 
Ikkje smittsamt.  Ofte på grunn av hormonforstyrring.  Ein ser ofte at eit slikt dyr 
anten er tvekjønna eller har (har hatt) steinfoster.  Det er ikkje uvanleg at dyret 
anten har forstørra organ, eller har svolte (avmagra) av di det ikkje har kunna sjå.  
Då er kjøtet ikkje brukande til mat.  Sjøjlv ved små parykkhorn og elles normale 
tilstandar (slaktet ser normalt ut elles), lyt ein likevel ta vegen om veterinærkontroll 
(Mattilsynet) før slaktet eventuelt kan setjast i omsetjing. 
 

21  Svulstar 
Vert til vanleg ikkje rekna som smittsamt.  Dyr med svulstar lyt vidare til 
vilthandsamingsanlegg for eventuelt å kunna få godkjenning.  (Visse svulsttypar 
betingar kassasjon) 
 

22  Ikkje-smittsame sjukdomar 
Brunstlever fungerer ikkje alltid som normalt (ser heller ikkje normal ut), og slike 
slakt lyt evt. om vilthandsamingsanlegg.  
Grå stær kan aksepterast dersom dyret er i normalt hald (har sett godt nok til å 
finna seg mat). 
Mindre misdanningar (kroppslege - ikkje misdanningar av organ) kan og 
aksepterast ved normalt hald. 
Ved tvil:  Kontakt Mattilsynet. 
 

23  Skadar 
Utgangspunkt:  Ikkje godkjenning gjennom feltkontrollordninga.  Eit lite, gøymt, 
avheila arr i huda, utan fastveksing av skinnet til vevet under, treng likevel ikkje 
bety at skrotten skal underkjennast.  Men - all tvil må koma vilthandsamings-
anlegget og Mattilsynet til gode! 
 

24  Miljøureiningar 
Det er ikkje spesielle område hjå oss som vert sett på som særleg påverka av 
ureining.   
Det er viktig å kjenna til kva som måtte finnast der dykkar dyr ferdast.  -Finst det 
private, ukontrollerte fyllingar med spesialavfall?  Er den lokale hjorten nokon gong 
stikkprøveteken med omsyn til framandstoff i organa? 
Det kan under alle omstende vera lurt å ikkje nytta innmat av eldre dyr til mat.  Det 
er vanlegvis her tungmetall og andre miljøgifter vert oppkonsentrerte. 


